
Bosna i Hercegovina 
FEDERACIJA BOSNE I HERCEGOVINE 
FEDERALNO TUŽITELJSTVO 
FEDERACIJE BOSNE I HERCEGOVINE 
S A R A J E V O 
Broj: A-503/08 
Sarajevo, 16.12.2008. godine 
 
 
 
 Na osnovu člana 12 stav 2 Zakona o Federalnom tužilaštvu FBiH, 
glavni federalni tužilac i glavni kantonalni tužioci su, na sjednici Proširenog 
kolegija Federalnog tužilaštva FBiH održanoj 16.12.2008. godine, utvrdili 
zajednički stav o 
 
 

PRAVILIMA U POSTUPKU PREGOVARANJA O KRVINJI 
I ZAKLJUČENJU SPORAZUMA O KRIVNJI 

 
 

 Uvažavajući značaj odredbi Zakona o krivičnom postupku FBiH koje 
se odnose na pregovaranje o krivnji i zaključenje sporazuma o krivnji, kao i 
njihovu važnost i uticaj na primjenu Krivičnog zakona FBiH, utvrñuju se 
slijedeća pravila u postupku pregovaranja o krivnji i zaključenju sporazuma 
o krivnji i to kako slijedi: 
 

 Prvo pravilo: 
 

 Vrsta krivičnog djela i propisana kazna za krivično djelo, koja je 
predmetom pregovaranja o krivnji, pri čemu treba imati u vidu slijedeće 
kriterije: 

a) opšti minimum i opšti maksimum kazne 
b) opšti minimum i  posebni maksimum kazne 
c) posebni minimum i opšti maksimum kazne 
d) posebni minimum i posebni maksimum kazne 
e) mogućnost ublažavanja kazne i postojanje olakšavajućih 

okolnosti: 
 

- raniji život, 
- osuñivanost – povratništvo, 
- ponašanje poslije izvršenog djela, 
- stepen krivične odgovornosti, 
- ponašanje prema oštećenom, 

- izmirenje štete, 
- dobrovoljni povrat imovinske koristi, 
- iskreno kajanje i sl., 
- zdravstveno stanje izvršioca krivičnog djela, 
- porodično stanje izvršioca krivičnog djela, 
- doprinos oštećenog, 
- druge okolnosti olakšavajućeg karaktera. 

 
 Spoznaju činjenica u vezi ovih kriterija potrebno je u pravilu znati 
prije otpočinjanja postupka pregovaranja o krivnji i njima se rukovoditi 
tokom pregovaranja o krivnji i zaključenju sporazuma o krivnji. 
 

 Drugo pravilo: 
 

 Kaznena politika nadležnog suda u odnosu na krivično djelo 
povodom kojeg se vodi postupak pregovaranja o krivnji i zaključenju 
sporazuma o krivnji. 
  

 U cilju utvrñivanja činjenica o kaznenoj politici nadležnog suda, 
kantonalna tužilaštva su dužna da sačine analizu pravosnažnih presuda za 
period od 01.01.2006.g. do 31.12.2008. godine za sva krivična djela iz svoje 
nadležnosti, imajući u vidu naročito: 
 

- propisanu kaznu za konkretno krivično djelo, 
- izrečenu kaznu za konkretno krivično djelo po pravosnažnim 

presudama za tu vrstu krivičnog djela, 
- raspon izricanja pravosnažno izrečenih kazni za konkretno 

krivično djelo, 
- odnos propisanih i izrečenih kazni. 

 
 Prikupljanje podataka za izradu pomenute analize pravosnažnih 
presuda za naznačeni period potrebno je započeti paralelno sa aktivnostima 
na izradi godišnjih statističkih izvještaja za 2008. godinu i završiti je 
najkasnije do polovine marta 2009. godine, a potom uraditi pismenu analizu 
prikupljenih podataka najkasnije do 31. marta 2009. godine i istu dostaviti 
Federalnom tužilaštvu FBiH, kao i svim tužiocima u kantonalnim 
tužilaštvima. 
 Navedena analiza daće kantonalnim tužilaštvima informacije o 
kaznenoj politici nadležnog suda/sudova na njihovom području, te podatke o 
rasponima pravosnažno izrečenih kazni (kazne dugotrajnog zatvora, zatvora 
i novčane kazne), odnosno podatke o pravosnažno izrečenim krivičnim 
sankcijama za konkretna krivična djela povodom kojih se pregovara o 
krivnji s ciljem zaključenja sporazuma o krivnji. S tim u vezi, kantonalna 

tužilaštva bi trebala u postupku pregovaranja o krivnji predlagati kazne u 
rasponima pravosnažno izrečenih kazni, odnosno predlagati strožije kazne, 
ukoliko smatraju da su izrečene kazne preblage, vodeći računa i o sudskoj 
praksi drugostepenih sudova na svom području u odnosu na krivična djela 
za koja su kazne izricane u redovnoj krivičnoj proceduri. 
 

 Treće pravilo: 
 

 Odnos i ponašanje izvršioca djela u postupku pregovaranja o krivnji 
i eventualnom zaključenju sporazuma o krivnji. 
 

 Neophodno je utvrditi da li izvršilac krivičnog djela pregovaranju o 
krivnji i zaključenju sporazuma o krivnji pristupa: 
 

- dobrovoljno, 
- svjesno i sa razumjevanjem, 
- sa znanjem o mogućim posljedicama sporazuma posebno 

posljedicama u pogledu imovinsko-pravnog zahtjeva oštećenog i 
troškova krivičnog postupka, 

- uz odricanje od prava na suñenje i  
- nemogućnošću ulaganja žalbe na krivično-pravnu sankciju koju će 

mu sud izreći na osnovu zaključenog sporazuma o krivnji, 
- odnosno mogućnošću da sud ne prihvati zaključeni sporazum o 

krivnji i posljedicama takve sudske doluke, 
 

 što bi trebalo pismeno konstatovati u zaključenom sporazumu o 
krivnji. 
 

 Četvrto pravilo: 
 

 O rezultatima pregovaranja o krivnji prije zaključenja sporazuma o 
krivnji poželjno je obavijestiti oštećenog, naročito u pogledu postignutog 
sporazuma u odnosu na njegov imovinsko-pravni zahtjev, te imati u vidu 
njegov stav, s obzirom da će oštećeni, u smislu člana 246 stav 7 ZKP-a 
FBiH, biti obavješten i od strane suda o rezultatima pregovaranja o 
krivinji. 
 

 Peto pravilo: 
 

 O toku i ishodu postupka pregovaranja o krivnji i zaključenom 
sporazumu o krivnji kantonalni tužioci su dužni da obavijeste glavnog 
kantonalnog tužioca s ciljem dobijanja njegove saglasnosti na zaključeni 
sporazum o krivnji u konkretnom krivičnom predmetu. 

 Glavni federalni tužilac i glavni kantonalni tužioci su saglasni da 
zajednički usvojena pravila imaju za cilj jačanje inicijative tužilaštava za 
zaključenje sporazuma o krivnji, radi efikasnijeg završavanja krivičnih 
postupaka u krivičnim predmetima u kojima su podignute optužnice, ali i 
ujednačavanje prakse postupanja kantonalnih tužilaštava i ujednačenog 
uticaja tužilaštava za kaznenu politiku sudova u krivičnim predmetima u 
kojima će se pregovarati o krivnji i zaključivati sporazumi o krivnji u 
narednom periodu. 
 Pravila u postupku pregovaranja o krivnji i zaključenju sporazuma o 
krivnji stupaju na snagu donošenja, a primjenjivat će se od 01. aprila 2009. 
godine. 
 Do početka primjene ovih pravila, kantonalna tužilaštva će se u 
postupku pregovaranja o krivnji i zaključenju sporazuma o krivnji rukovoditi 
dosadašnjom praksom u primjeni ovih procesnih pravila. 
 
 

GLAVNI FEDERALNI TUŽILAC 
 

Zdravko Knežević 


